[image: image1.jpg]BERTAMBAN MUTU S~

KEMENTERIAN PEMBANGUNAN WANITA,
KELUARGA DAN MASYARAKAT




SIARAN MEDIA
PROGRAM SAHABAT B.I.J.A.K: SELAMAT DAN LINDUNG (SAFE AND PROTECT) SEMPENA HARI KANAK-KANAK TAHUN 2018 ANJURAN BERSAMA JABATAN KEBAJIKAN (JKM) DAN DEWAN BAHASA DAN PUSTAKA (DBP)
 

KUALA LUMPUR, 20 Oktober -  Yang Berhormat Dr. Maszlee bin Malik, Menteri Pendidikan Malaysia telah menyempurnakan Majlis Perasmian Penutup Program Keselamatan Kanak-Kanak “Sahabat B.I.J.A.K.: Selamat Dan Lindung (Safe And Protect)” yang diadakan pada 20 Oktober 2018 di Balai Budaya Tun Syed Nasir, Dewan Bahasa dan Pustaka, Kuala Lumpur sempena Hari Kanak-Kanak Sedunia 2018. Acara ini merupakan program yang dilaksanakan secara berterusan oleh Kementerian Pembangunan Wanita, Keluarga dan Masyarakat (KPWKM) sejak tahun 2014 lagi; dan pada tahun ini pelaksanaannya lebih bermakna kerana dianjurkan bersama Dewan Bahasa dan Pustaka yang bernaung di bawah Kementerian Pendidikan Malaysia. 

Objektif program ini merupakan suatu manifestasi tanggungjawab kerajaan bagi memperjuangkan kebajikan dan kesejahteraan kanak-kanak. Program Sahabat B.I.J.A.K.: Selamat Dan Lindung (Safe And Protect) ini juga selari dengan tema Hari Kanak-Kanak pada tahun ini iaitu Harapan Anak Malaysia: Melakar Aspirasi Mendepani Realiti. Kerajaan akan terus membina harapan bagi kanak-kanak di Malaysia melalui penyediaan keperluan dan persekitaran yang kondusif bagi golongan ini mencetuskan aspirasi diri ke arah bidang yang diceburi. Peranan dan tanggungjawab mendisiplinkan pelajar bukan hanya tanggungjawab pihak kerajaan dan sekolah, bahkan melibatkan ibu bapa dan ahli masyarakat. Program sebegini dapat meningkatkan kesedaran kanak-kanak, ibu bapa serta orang dewasa; terutama dalam aspek keselamatan dan perlindungan kanak-kanak di peringkat sekolah rendah dan menengah. 
Antara pengisian menarik sepanjang program ini termasuklah Taklimat dan Aktiviti Keselamatan Kanak-Kanak, Pameran Interaktif, Forum Sasterawan Negara, Eksplorasi Bahasa, Sayembara Lagu Puisi, Persembahan Boneka Tangan dan lain lain lagi. Program Sahabat B.I.J.A.K.: Selamat Dan Lindung (Safe And Protect) dimulakan dengan lawatan oleh YB Dr. Maszlee bin Malik ke tapak pameran dan aktiviti, seterusnya disusuli dengan ucapan perasmian penutup. 
Turut serta dalam Majlis Perasmian Penutup Program Sahabat B.I.J.A.K.: Selamat Dan Lindung (Safe & Protect) ini adalah Yang Berusaha Tuan Haji Mohd. Fazari bin Mohd. Salleh, Ketua Pengarah Kebajikan Mayarakat; Yang Berbahagia Datuk Haji Abdul Adzis bin Abas, Ketua Pengarah Dewan Bahasa dan Pustaka; pegawai pegawai kanan Kementerian Pembangunan Wanita, Keluarga Dan Masyarakat; pegawai-pegawai kanan Jabatan Kebajikan Masyarakat; pegawai-pegawai kanan Kementerian Pendidikan Malaysia, serta rakan-rakan media.

